
Luxembourg, le 8 mars 2023 
 
Circulaire n° 2023-032  
 

Circulaire 
aux administrations communales 

 
 
Objet : Egalitéit an de Gemengen: Fir meng Gemeng e klore Plus 
 
Madamm Buergermeeschtesch, Här Buergermeeschter 
 
Déi politesch Bedeelegung vun allen Awunnerinnen an Awunner ass wichteg fir e gutt Zesummeliewen 
ze garantéieren an eng lieweg lokal Demokratie oprecht ze erhalen. Néierens soss wéi an de Gemenge 
sinn d’Politikerinnen a Politiker esou no un de Wënsch a Besoine vun hiren Awunnerinnen an Awunner 
an néierens si politesch Fortschrëtter esou effikass miessbar wéi an der Gemeng.  
 
Dofir ass d’Gemeng och en essentielen Acteur fir d’Egalitéit tëscht Fraen a Männer am Alldag ze 
verstäerken. Et ass an der Gemeng, wou Fraen a Männer, Meedercher a Jonge liewen, wou si sech am 
lokalen Associatiounsliewen engagéieren, an ënnert sech, mat dem Gemengepersonal a mat de 
politesche Responsabelen interagéieren.  
 
A genee dofir ass et wichteg, datt alleguer d’Awunnerinnen an d’Awunner un de partizipative 
Prozesser deelhuelen, sech op de Wielerlëschten aschreiwen an awer och en Abléck kréien, wéi 
d’Egalitéit um lokale Plang konkret funktionéiert. Aus dësem Grond huet de MEGA e Flyer opbereede 
gelooss, deen déi verschidden Ofleef einfach a verständlech erkläert.  
 
Ech géif Iech dofir bieden, am Kader vun der “Journée nationale de l’inscription”, den 18. Mäerz 2023, 
dëse Flyer an Ärer Gemeng auszeleeën an un all déi Interesséiert ze verdeele fir esou e klore Statement 
ze setzen: Méi Egalitéit: Fir meng Gemeng e klore Plus.  
 
A positiver Erwaardung, Madamm Buergermeeschtesch, Här Buergermeeschter, verbleiwen ech mam 
gréisste Respekt. 
 
 
 

D’Ministesch fir Gläichstellung 
tëscht Fraen a Männer 

 
 
 
 
 

Taina Bofferding 

